
ᓄᓇᕗᑦ ᒐᕙᒪᒃᑯᖏᑦ ᓯᑎᒃᑯᓪᓗ ᓴᓇᒋᐊᕐᓂᐊᖅᑐᑦ 
ᐃᖃᓗᐃᑦ ᐊᑐᐊᕆᐊᖏᓐᓂᒃ 

 
ᐃᖃᓗᐃᑦ, ᓄᓇᕗᑦ (ᔪᓚᐃ 10, 2008) – ᓯᕗᓕᖅᑎ ᐹᓪ ᐅᑲᓕᖅ ᐊᒻᒪᓗ ᐃᓕᓴᐱ ᓯᐅᑎᐊᐱᒃ, ᒪᐃᔭ 
ᐃᖃᓗᓐᓂ, ᐅᓪᓗᒥ ᐅᐸᑦᓯᒪᖃᑕᐅᖅᑲᐅᔫᒃ ᐃᐊᑦ ᐱᑯ, ᒪᓕᒐᓕᐅᖅᑎ ᐃᖃᓗᐃᑦ ᑲᓇᓐᓇᖓᓄᑦ ᐊᒻᒪᓗ ᕼᐊᓐᑐ 
ᑐᑐ, ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ ᐅᖃᐅᓯᖃᖅᑎᓪᓗᒋᒃ $12 ᒥᓕᐊᓐ ᐊᑐᐊᕆᐊᓂᒃ 
ᓴᓇᒋᐊᕈᑕᐅᓂᐊᖅᑐᓂᒃ ᐊᖏᔪᖅᑳᖃᕐᕕᑎᓐᓂ. ᑮᓇᐅᔭᐃᑦ ᖁᐊᖅᑎᑕᒐᓕᖅᓱᐃᒍᑕᐅᓂᐊᖅᑐᑦ 20 ᑭᓛᒥᑕᓂᒃ 
ᐊᑐᕆᐊᓂᒃ, ᓴᓇᒋᐊᕐᓗᑎᒃ ᑰᕝᕕᓐᓂᒃ ᐊᓯᖏᓐᓂᓪᓗ ᓴᓇᒋᐊᕈᑕᐅᓗᑎᒃ ᐊᑐᕆᐊᕐᓂᒃ ᐊᕐᕌᒎᓂᐊᖅᑑᓐᓂᒃ 
ᒪᕐᕉᓐᓂᒃ. 
 

“ᑕᒪᓐᓇ ᑐᓴᕈᒥᓇᑦᓯᐊᖅᑐᖅ ᐃᖃᓗᓐᓄᑦ,” ᐅᖃᖅᓯᒪᔪᖅ ᓯᕗᓕᖅᑎ ᐹᓪ ᐅᑲᓕᖅ ᖃᓄᐃᓕᐅᕈᑎᖃᖅᑎᓪᓗᒋᑦ 
ᐃᖃᓗᐃᑦ ᕿᑎᐊᓂ. “ᐊᑐᕆᐊᑦ ᐱᐅᓯᕚᓪᓕᑐᐃᓐᓇᔾᔮᖏᑦᑐᑦ ᑭᓯᐊᓂ ᐳᔪᕐᓘᙱᓂᖅᓴᐅᖃᑦᑕᓛᖅᑐᖅ, 
ᐃᖃᓗᒻᒥᐅᑦ ᓂᕆᐅᒍᓐᓇᖅᓯᔪᑦ ᖃᓄᐃᓐᓇᖏᓐᓂᖅᓴᒥᒃ, ᓄᓇᖃᕐᓂᐊᕐᓗᑎᒃ ᓯᕗᓂᑦᓵᕐᔪᑦᑎᓐᓂ.” 
 

ᒪᐃᔭ ᓯᐅᑎᐊᐱᒃ ᑐᙵᓱᑦᑎᑦᓯᖅᑲᐅᔪᖅ ᐅᖃᐅᓯᐅᔪᒥᒃ ᖁᕕᐊᒍᑎᖃᑦᓯᐊᖅᑐᓂ. “ᐃᖃᓗᒻᒥᐅᑦ ᑕᒪᑐᒥᖓ 
ᑐᙵᓱᑦᑎᑦᓯᑦᓯᐊᖅᑐᑦ. ᑕᒪᓐᓇ ᐊᑭᑐᔫᑎᓂᒃ ᐱᓕᕆᐊᖅ ᐱᐅᓯᕚᓪᓕᕈᑕᐅᓪᓚᕆᓐᓂᐊᖅᑐᖅ ᖃᓄᐃᑦᑕᐃᓕᒪᓂᕐᒧᑦ 
ᐃᓅᓯᖃᑦᓯᐊᕈᓐᓇᓂᕐᒧᓪᓗ ᓄᓇᑦᑎᓐᓂ ᓴᓇᔭᐅᒋᐊᕐᓗᑎᒃ ᐃᓂᖁᓇᐃᒋᔭᐅᓪᓚᕆᑦᑐᑦ ᐊᑐᕆᐊᕐᒥ 
ᐃᓯᖅᓴᕈᖅᓯᒪᔪᓂᒃ ᐳᔪᕐᓘᖃᑦᑕᖅᑐᒥᓪᓗ ᓯᑎᒃᑯᑎᓐᓂ.” 
 

ᑕᒪᓐᓇ ᑮᓇᐅᔭᖃᖅᑎᑦᓯᓂᐅᔪᖅ ᐃᓚᒋᔭᐅᖃᑕᐅᔪᖅ 2008 ᒐᕙᒪᒃᑯᑦ ᑮᓇᐅᔭᐃᑦ ᐊᑐᖅᑐᑦᓴᖏᑕ 
ᓇᓗᓇᐃᖅᓯᒍᑎᐅᓪᓗᓂᓗ ᓄᓇᕗᑦ ᒐᕙᒪᒃᑯᖏᑕ ᐊᑦᓱᕉᑎᖃᕐᓂᖏᓐᓂᒃ ᐋᖅᑭᑦᓱᐃᕙᓪᓕᐊᓂᕐᒧᑦ 
ᐃᓅᖃᑎᒌᑦᓯᐊᕐᕕᐅᒍᓐᓇᖅᑐᓂᒃ ᓄᓇᓕᓐᓂᒃ. 
 

ᓯᑎᒃᑯᖏᑦ ᐃᖃᓗᐃᑦ ᑐᓂᓯᓯᒪᔪᑦ ᐱᓕᕆᐊᒥᒃ ᖁᓪᓕᖅ ᐃᓪᓗᓕᐅᖅᑎᒃᑯᓐᓄᑦ (Kudlik Construction). 
ᐱᒋᐊᖅᑕᐅᓛᖅᑐᖅ ᑕᕝᕙᓂ ᐊᐅᔭᐅᓂᐊᖅᑐᒥ.   

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᐅᒍᓐᓇᖅᑐᑦ: 
ᑕᐃᕕᑎ ᔪᐊᓇᓯ       ᔮᓐ ᕼᐊᓯ 
ᐊᑐᐊᒐᓕᕆᓂᕐᒧᑦ ᓇᓗᓇᐃᔭᐃᔨ/ᑐᓴᕋᑦᓴᓕᕆᔨ   ᐊᐅᓚᑦᓯᔨᒻᒪᕆᒃ 
ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᓯᕋᖅᑎᒃᑯᑦ    ᓯᑎᒃᑯᖏᑦ ᐃᖃᓗᐃᑦ 
ᓄᓇᕗᑦ ᒐᕙᒪᖓ       867 979-5675 
867-975-5374 j.hussey@city.iqaluit.nu.ca 
djoanasie@gov.nu.ca      ᓄᓇᙳᐊᒥᒃ ᐃᓚᒋᓕᐅᔾᔨᓯᒪᔪᖅᑕᓕᒃ 
 
 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ 

ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

